
qqnxan sa Bnka’

ini balay ktnaq qu qqnxan sa Bnka’ ki qgnxan sa qalang ta’ rgyax
hiya.

kmal qu yaba’ mha *“qutux qutux ryax na sasan, mzibuq saku musa
mtzyuwaw ru gmluw saku glgan maku nanak musa pcyuwgun maku. aring
zibuq balay Iga ms’ut qu tuqi’ nqu ’san la, ru s’unan na ssquliq qu lingay
na ppcyuwgun maku uzi!”

kmal uzi qu yaya’ mha “qutux qutux sasan sqhut saku zyuwawa na
nanam musa pcyuwgun maku ka pcbaq lelaqi’ sa pqwasan biru ka twahiq
iyal qu ’san maku qasa. si ga aring tlpaw Iga musa saku mtama’ cyeyun

29

la.” ru “malax saku mtzyuwaw gbyan lga, musa saku pgbaq biru sa bzinah
krahu pqwasan biru lozi. si tehuk lhngan Iga yasa musa saku mhngaw
ngasal. in1 saku gmryax ana qutux’’!

kmal qu Buta uzi mha “qutux qutux ryax mzibuq saku mtuliq musa
mgqgwas biru, ru malax saku mqwas biru kinryaxan Iga, musa saku pgbaq biru

ka qutux ubuy pcbaq lelaqi’ bag miru bbrwan lhan nqu pqwasan biru, si

saku tehuk Thngan mgeru’ tmucing.”

kmal lozi qu yaya’ mha “blaq balay qqnxan sa galang rgyax hiya,
ini ghci na cingay zyuwaw, ini ksu’ut qu kki’an nha, pkita’ mtasiq na
rgrgyax qutux qutux ryax ka pblaq gsliq ki hi’ nhan, phlahun krryax qu
kin’uy na ssquliq uzi.” “ini ksozya’ musa mkal hugal qu yaya’ maku
Ciwas sraral, ru in1 ksozya’ mwah gmluw maki ngasal maku sa Bnka’ uzi,
yalaw gi mtnaq balay nyux s’utun ska’ libu’ ngta’ qu kki'an hugal ma’.”

kmal uzi qu Buta mha “trang hngawan ’bagan ga, smozya’ saku musa
maki qalang rgyax, smozya’ saku musa maki kya bsyaq cikay uzi. maki
saku galang rgyax ga, mutux sami musa Imngyaq llyung na galang qu
qqsuzyan maku ka lelaqi’ ni yata’ maku Rimuy, gmluw sami mama’ Yuhaw
musa mtzyuwaw gqmayah na qwirux nya. hopa’ uzi tanux na ngasal ni
mama’ Yuhaw, skblaq sami mqzinah ki hmzyapas kya.” “kruma ga shlnga’
sami qqsinuw tnrig ni mama’ Yuhaw, kya qu yapit, para’, gbux, mit qnahi ki

bzyok gqnhyun, gasun sami balay! ”

